
Коло добитчыны сiйӧс, медым профсоюзъяс, комсомол, учитель- 

яс, сиктса став общественность энeprичнӧя босьтчисны неграмот

ность быpӧдӧмӧ, а парторганизацияяс да сельской Сӧвeтъяслӧн 

исполкомъяс возглaвитiсны тaйӧ дeлӧсӧ. Сӧмын тaтшӧм условие 

дырйи позьӧ воӧдчыны сплошӧй гpaмотностя paйонӧ да Коми Aв- 

тономиялысь 20 вося юбилей встpeтитны культурной фронт вылын 

выль побeдaясӧн.

Сплошной rpaмотностя 
район вӧснa!

Тавося август 22 лунӧ 
тыpӧ Коми Автономиялы 
20 во. Taйӧ слaвнӧй юби- 
лeйсӧ коми народ лӧсьӧд- 
чӧ пасйыны хозяйственной 
да культурной фрснт вы
лын выль побeдaясӧн. Ылӧ, 
некор бepгӧдчывтӧм вылӧ 
коли сiйӧ пpоклятӧй шуш- 
тӧм кадыс, кор коми наро- 
дос вӧлi шыбытӧма выми
рание вылӧ. Ӧнi Сталин
ской Конституция шоядi 
улын буpнӧя paзвивaйтчӧ- 
ны нapоднӧй овмӧслӧн став 
отрасльяс, кыптӧ нацио
нальной jфоpмaa, социалис
тической содержаниеа куль
тура.

Стaвсӧтaйӧспозьӧ аддзы- 
вы и миян районысь. Сык- 
тывдiн районын котыpтӧмa 
да уджaлӧ кык сpeдньӧй да 
кӧкъямыс неполной сpeдньӧй 
школа. Абу сэтшӧм сикт 
да поселок, кытысь эськӧ 
он аддзы начальной школа. 
Торъя сельсоветъяс, кыдзи 
Слӧбӧдa, Зеленец, Шыла- 
дор мaтыстчӧны неграмот
ность дзикодз быpӧдӧмӧ. 
Taйӧ ыджыд да почетной 
удж вылас выдвинитчисны 
передовикъяс. Напрнмер, 
Чукачойса начальной шко
лаысь учитель Сюрвасев 
ёрт вeлӧдчaн во заводит* 
чӧмсянь вeлӧдiс нин вит 
моpтӧe—нeгpaмотнӧйясӧс да 
мaлогpaмотнӧйясӧс, кодъя- 
сӧс лэдзӧмa комиссияӧн.

Сэтшӧм сeльсӧвeтъясын, 
кӧнi неграмотность быpӧ- 
дӧм вылӧ внимaниeсӧ вӧлi 
вeськӧдӧмa вин воддза воя- 
сӧ, шeдӧдӧмa тaйӧ дeлӧын 
тӧдчaнa успехъяс. Сiдз, 
Слӧбӧдa сeльсӧвeтын вe- 
лӧдчaн во заводитчиг кeҗ- 
лӧ сӧмын нин вӧлi кольӧ- 
мa 8 неграмотной да мало
грамотной. Март 15 лун 
кeжлӧ сы пиысь джынсӧ 
вӧлi вeлӧдӧмa нин, мӧд 
нёль мортыс вeлӧдчӧны. 
Heгpaмотнӧйясӧс да мало- 
гpaмотнӧйясӧс вeлӧдӧмын 
ыджыд отсӧг тaнi сeтiсны 
НСШ-са учительяс Чебо
тарева да Сюрвасев ёртъяс.

Неграмотность быpӧдӧ* 
мӧн, вообще гырысь йӧзӧс 
вeлӧдӧмӧн, кӧть кыдзи абу 
странно, дзик тыpмытӧмa 
занимайтчйс Сыктывдiнсa 
роно (зaвeдывaющӧйыс 
Кондратьев ёрт). Оз зани
майтчыны тaйӧ дeлӧнaс и 
пepвичнӧй парторганизация
яс да уджалысь йӧз депу-

тaтъяслӧн сельской Сӧ- 
ветъяс.

Населениелысь грамот
ность кыпӧдӧм имeитӧ зэв 
ыджыд политической тбд- 
чанлун. „Неграмотной—по- 
литикаысь бокын*— шулiс 
Владимир Ильич Ленин. 
Неграмотнӧй морт оз вер
мы овладейтны ӧнiя слож
ной тeхникaӧн. Некультур
ность мeшaйтӧ удж произ
водительность кыпӧдӧмлы, 
коммунизм стpӧитaн туй 
кузя водзӧ успeшнӧя му-
HӦMЛЫ. Ç

Taйӧ нстинaсӧ, кыдзи ты- 
дало, эз на гӧгӧpвоны Сык- 
тывдiнсa роноын. Ӧд учет 
серти имеитчысь 320 негра
мотной пиысь вeлӧдӧмӧн 
шымыpтӧмa сӧмын 226 мор- 
тӧс, кодъяс пиысь мало- 
гpaмотнӧйяс лыдӧ лэдзӧмa 
9 моpтӧс. Шылaдоp, Зеле
нец, Паль, Час да Слӧбӧ- 
да сeльсӧвeтъясысь ӧтap, 
некой абу 100 пpӧчeнт вы- 
лӧ шымыpтӧмa вeлӧдчӧмӧн. 
Tоpйӧн лёк положeниeыс 
Пaджгaын. Сэнi 40 негра
мотной да 56 малограмот
ной пиысь вeлӧдчӧ сӧмын 
51 морт. Паджга НСШ-са 
учителышцаяс Левяч да Ти* 
това ёртъяс ӧткaзывaйтчӧ- 
ны нeгpaмотнӧйясӧс вeлӧ- 
дӧмысь. Роно Паджга сель- 
сӧвeтсa исполкомлы мӧдӧд- 
лiс отношение неграмотной- 
ясӧс вeлӧдӧм вылӧ сиктса 
общeствeнностьӧс мобили- 
зуйтӧм кузя, но сeльсӧвeт 
исполкомса председатель 
Надуткин, кыдзи висьтaлӧ- 
ны фактъяс, ӧдвaкӧ мыйкӧ 
вӧчис та кузя, а роно дзи- 
кӧдз вунӧдчис исполнение- 
лы проверка нуӧдӧмысь.

Kолӧ добитчыны сiйӧс, 
медым профсоюзъяс, ком
сомол, учительяс, сиктса 
став общественность энер- 
гичнӧя бостчисны негра
мотность быpӧдӧмӧ, а парт
организацияяс да сeльскӧй 
Сӧвeтъяслӧн исполкомъяс 
возглaвитiсны тайо дeлӧсӧ. 
Сӧмын татшом условие 
дырйи позьӧ добитчыны 
успех.

Встретитам Коми Авто- 
номиялысь кызьӧд годов 
щина культурной фронт вы
лын выль успeхъясӧн да 
побeдaӧн — неграмотность 
быpӧдӧмӧн. Пӧpтaм Сык- 
тывдiнӧс дорвыв грамот- 
ностя paйонӧ!

Репродукция плакатысь, кодӧс вӧлi „Искусство* издaтeльствоӧн 
лэдзома Красной Apмиялӧн да ВMФ-лӧн 23-од годовщина кежло.

ЗАМЕЧАТЕЛЬНОЙ ДОКУМЕНТ

В. м . МОЛОТОВ ЁPTӦH ЯПОНИЯСА ИНОСТРАННОЙ ДЕЛОЯС 
КУЗЯ МИНИСТР г-н  ИОСУКЕ MAЦУОKAӦС ПPИMИTӦM

Март 24 лvнӧ СССР Сов- 
наркомса Председатель да 
Иностранной Дeлӧяс кузя 
Народной Комиссар В. Мо
лотов ёрт примите Япо- 
нияса Иностранной дeлӧяс 
кузя Министр г-н Иосуке 
Maцуокaӧс, кодӧс сопро-

вождaйтiс Москваын Япон
ской Посол г-н Татекава.

Приём вылын присут
ствуйте Сталин ёрт.

Беседа мунiс часысь дыр- 
джык.

(ТАСС).

Kолхозникъяслӧн уджысь 
содтӧд мынrысьӧм йылысь 
СССР-са Совнаркомлысь да 
ВКП(б) ЦК-лысь постанов
ление миян районса став 
уджалысь йӧз встpeтитiс- 
ны пӧся, ыджыд paдлунӧн 
да пыр жӧ босьтчисны сi- 
йӧс олӧмӧ пӧpтӧмӧ.

„Труд* колхозысь кол
хозник Е. Е. Осипов ёрт, 
код! 1940 воын выработай 
тiс 500 сайо трудодень, 
миян коppeспондeнткӧд бе- 
седаын висьтaлiс:

— Но сэсся урацниловкалы 
воис пом. Ме ӧд пыр шу- 
лывлi: колхозын колӧ удж
авны быдӧнлы стаханов- 
скӧя, сэки ставлы доходыд 
воас уна. Эмӧсь на миян 
сэтшӧм колхозникъяс, кодъ
яс старайтчовы этшаджык 
уджавны да унджык ку 
рыштеы. Taтшӧмъяслы ӧнi 
пуктыссьӧ предел. Бура кӧ 
уджалан, содтӧд нянь, сьӧм 
да мукӧд продуктаяс бось- 
тан, а омӧля уджалан —ас 
вылад пеаяйт.

Kолхозникъяслӧн уджысь 
содтӧд мынтысьӧм йылысь 
пapтияӧн да правительство- 
ӧн лэдзӧм решение—эм 
став колхозъясын уджлы 
программа,— водзӧ висьта- 
лiс Осипов.—Taйӧ поста- 
новлениенас тӧдмaсьӧм 
бӧpын мeнӧштa ыджыд про- 
изводитeльностьӧн босьт- 
ча вӧчaвны выль сиӧсъяс 
а ремонтируйтаввы важъ-

яссӧ. Уна мукӧд колхоз
никъяс босьтчисны уджав
ны стaхaнозскӧя. Но кӧдзa 
кежло лӧсьӧдчӧмын колхоз- 
лӧн положениеыс лёк. Он- 
ӧдз абу выполнитӧмa куйӧд 
да торф пeткӧдaн план. 
Пиняяслы да плугъяслы 
ремонт помaлӧмa, а телега
яс ни ӧтиӧс на абу ремон- 
тиpуйтӧмa.

— Вӧлi кӧ эськӧ тaйӧ 
постaновлeниeыс кольӧм 
воын,—висьтaлӧ Молотов 
нима сeльхозapтeльысь ста
хановка М. И. Муравьева,— 
бpигaдaӧн босьтӧм урожай 
серти меным должен воны 
180 килограмм нянь—сод- 
тӧд оалата. Аддзанныд, 
кутшӧм ыджыд тaйӧ по- 
становлениеыслон колав- 
луныс. Сiйӧ чорыда кучка- 
ло лодырьяс кузя да поощ 
pяйтӧ чeстнӧя, добросо- 
вeстнӧя уджaлысьясӧe.

Taйӧ жӧ колхозысь знат
ной свинарка А. Г. Му
равьева ёрт заявипс, мый 
сiйӧ 1940 воын быд Тс 163 
порсь пи. Вӧлiс кӧ тaйӧ 
постановлениеыс, колхоз 
мынтiс эськӧ меным до
полнительной оплата —14 
порсь пи.
Беседа вылын присутствуй 

тысь кыкнан колхозницаыс 
paдостнӧя висьтaлiсны, мый 
нaйӧ сьӧлӧмсяньыс босьт- 
СИСНЫ НИН THЙӦ мудрой 
peшeниeсӧ олӧмӧ пӧpтӧмӧ.

HAPKОMИHДEЛЫH

Тай® лунъясӧ Сӧвeтскӧй 
да Tуpeцкӧй правитель- 
ствояс костын вӧлi зaявлe- 
Eиeясӧн вeжсьӧм.

Иностранной пeчaтьын 
пaськaлысь eлухъяс вӧснa, 
кодъяс серти случaйын, 
Турция кӧ вынужден лоӧ 
пырны войнaӧ, СССР вос- 
пользуйтчaс Tуpциялӧн 
зaтpуднeниeясӧн сы мо* 
гысь, мeдым уськӧдчынысы 
вылӧ, да тaйӧ повод кузя 
поступитӧм зaпpоскӧд йи- 
тӧдын, Сӧвeтскӧй прави
тельство вaйӧдiс Tуpeцкӧй 
пpaвитeльстволы тӧдвылӧ, 
мый:

1) Taтшӧм слухъясыс 
дзик оз лӧсявны СССP-лӧн 
позициялы;

2) Турция кӧ збыльысь 
нодвepгнитчaс нaпaдeниeлы 
да вынужден лоӧ пырны 
войнaӧ ассьыс территория- 
сӧ доpйӧм могысь, то Тур
ция, сiйӧ да СССР костын 
ненападение йылысь суще- 
ствуйтысь пактысь пeтӧм- 
бн, вермас артавны СССР- 
лои полнӧй понимание да 
нейтралитет вылӧ.

Тайо зaявлeниeкӧд йитӧ- 
дын'Турецкбй правитель
ство выразите ассьыс мед
ся искренней благодар
ность Советской прави- 
тельстволы да аслас ӧчe- 
редын„ зaявитiс, мый слу
чайны, СССР кӧ окажитчис 
тaтшӧм ситуацияын, СССР 
вермис эськӧ артавны Тур- 
циялӧн полной понимание 
да нейтралитет вылӧ.

Японияса Иностранной Дeлӧяс 
кузя Министр господин 

Иосуне Мацуона Москваын
Март 23 лунӧ СССР пыр 

мунiгӧн Mосквaӧ сувтiс 
Японияса Иностранной Де- 
лӧяс кузя Министр г. Ио
суке Мацуока.

Яpослaвскӧй вокзалын 
г. Иосуке Maцуокaӧс встре- 
титiсны: Иностранной Де- 
лӧяс кузя Народной Комис- 
сapӧс вежысь С. А. Лозов
ский ёрт, HKИД-лӧн Про
токольной Отделса Заве
дующей В. Н- Барков ёрт, 
HKИДлӧн 2-ӧд Дальневос
точной Отделса Заведую- 
щӧй С. К. Царапкин ёрт, 
Японской Посольстволӧн 
состав Японияса Посол г. 
И. Татекава юpнуӧдӧмбн, 
Германияса Посол граф 
фон дер Щуленбург, Ита- 
лияса Посол г. А. Россо, 
Вeнipиясa Посланник г. 
Ж. де Kpшurоффи, Слова
к и ВНл Посланник г. Ф. Ти- 
со, Болгарияса Посланник 
г И. С амгнов, Румыничса 
Посланник г. Г. Гафенку.

ХРОНИКА

С ССР-са Совнарком Л Б. 
Сафразьян ё p ӧ с  назначите 
СССО-са Пытшкӧссa дeлӧ- 
яе куԇя Hapодчӧй Комис- 
сapӧe вeжысьӧн.

К о т ы р т н ы  м е с т н о й  с ы р ь ё  з a г о т о в и т ӧ м
Ворошилов нима куст- 

промартель (Ыб сельсовет) 
воысь воо содтӧдӧн тыpтӧ 
продукция лэдзӧм кузя об- 
щОй планъяс. 194о воын, 
например, общӧй производ
ственной план суммарно 
лои выполнитӧмa 149,5 прб
чент вылӧ либӧ 112.750 
шайт дон пыдди продук- 
циясӧ лэдзӧмa 163 сюрс 
шайт дон. Taйӧ нӧштa оз 
на висьтав, мый Вороши
лов нима артельын ставыс 
благополучно.

Босьтны кӧ торъя цехъ- 
яслысь уджсӧ, положение- 
ыс абу зaвиднӧй. 1940 вося 
производственной план вы- 
полнитӧм кузя торъя цехъ- 
яс уджысь позьӧ аддзыны 
тaтшӧм картина:

Металлической изделие- 
яс вӧчaн цехлы колӧ вӧлi 
выльысь дорны да пӧчинит- 
ны унaпӧлӧс посудаяс 1.860 
шайт сумма вылӧ, а тайо 
цехыс издeлиeсӧ лэдзис сӧ- 
мын 750 шайт дон либӧ ас- 
сьыс плaнсӧ выполните 40 
пpӧчeнт вылӧ. Kожeвeннӧй 
цех колана 43.290 шайт 
дон пыдди продукция лэ
дзис сомын 32.394 шайт 
сумма вылӧ. Kодi жӧ кы- 
пӧдlс кустпромартельлысь 
общӧй выполнeниeсӧ? Сiйӧ 
—швeйнӧй цех, кодi aссьыс 
производственной плaнсӧ 
тыpтlс 190 пpӧчeнт вылӧ, 
мӧд ногӧн кӧ 52.560 шaйт 
дон пыдди продукция лэ
дзис 93.197 шайт дон. СiдзH 
жӧ ассьыс производствен- 1 
нӧй плaнсӧ содтӧдӧн вы- 
полнитiс и музыкальной 
инстpумeнтъяслӧн цех.

1941 воын тaнi восьтӧмa 
нӧштa бондарной да рыбо- 
ловнӧй цехъяс. Kолӧ вӧлi 
чайтны, мый артельса пред
седатель Сямтомов ёрт 
ВКП(б) Ставсоюзса кон
ференция решениеысь вӧ 
час выводъяс кустпром
артельлысь уджсӧ пере- 
стpоитӧм кузя, вылӧ индӧм 
ненормальностьяс быpӧдӧм- 
ӧн, быд цехлы, быд торъя 
paбочӧйлы графикъяс быд
лун кeжлӧ водзвыв лӧсьӧ- 
дӧмӧн. Вӧчис-ӧ тaйӧс Сям

томов ёрт? Эз. Уджaлӧны 
тaнi век на важмоз, кодi 
мыйдта окотитӧ да кужӧ

Та йылысь висьтaлӧны 
сэтшӧм фактъяс: металли 
чeскӧй изделиеяс вӧчaн 
цех кӧ кольӧм воын мый- 
кӧ мында нӧштa уджaлiс, 
то таво тайо цехыс без- 
дeйствуйтӧ. Пaськӧдӧм 
пыдди сiйӧс тупкисны дзи- 
кӧдз. Бондарной цех сӧмын 
на жӧ лыддьыссьӧ бумага 
вылын. Taнi уджaлӧм вылӧ 
абу на сувтӧдӧмa ни ӧти 
моpтӧс. Кыдз нӧ сувтӧдaсны 
сэтчӧ уджaлысьясӧç, кор 
бондapнӧй цехын уджaлӧм 
вылӧ вeсиг ӧнӧдз абу дaсь- 
тӧмa вӧpсӧ.

Kустпpомapтeльсa /мaс- 
тepскӧйын, несомненно, 
эмӧсь стaхaновeцъяс, кодъ
яс лунъя ноpмaяссӧ выпол 
няйтӧны содтӧдӧн. Напри
мер, швeйнӧй цeхысь порт
ной Илья Kузмич Tуpовлӧн 
лунъя шӧpкодь пpоизводи- 
тeльностьыс состaвляйтӧ 
160 пpӧчeнт, Василий Заха
рович Зaхapовлӧн—145 про
цент.

Эм кодъяслысь вeлӧдчы- 
ны уджавны, но ӧд бeдaыс 
сыын и эм, мый артельса

Гениальной роч композитор 
М. П. Мусоргский, кодлон кулан 
лунсянь март 28 лунӧ тыро 60 во.

руководительяс налысь 
бур опытсо оз вуджӧдны 
мукӧд уджалысьяс пӧвсӧ. 
Maстepскӧйлысь став удж- 
сӧ лэдзӧмaӧсь асвизув вы- 
лӧ.

СССР-са Совнapкомлӧн 
да ВКП(б) ЦK-лӧн 1941 во 
январь 9 лунся постановле- 
ниеын индӧмa, мый пась- 
кыда потребляйтан тӧвapъ- 
яс вӧчӧм вылӧ коло ис- 
пользуйтны местной сырьё. 
Сiдз кӧ мaстepскӧйсa ру
ководительяс должeнӧсь 
тӧждысьны местной сырьё 
зaготовитӧм вӧснa. Но Ыб
са Ворошилов вима куст- 
промартельысь руководи
тель Сямтомов ёрт местной 
сырьё зaготовитӧмӧн зани- 
майтчыны оз лыдцьы кола- 
нaӧн. Сiйӧ утвepждaйтӧ, 
мый сиктысь местной сырьё 
оз сюр. Kӧм-пaськӧм, кеп- 
каяс вуpӧм вылӧ да мукӧд 
пӧлӧс изделиеяс вӧчӧм вы- 
лӧ материалъяс сiйӧ вич- 
чысьӧ вылыса организа
цияысь.

ВКП(б) Ставсоюзса кон
ференция вылын Маленков 
ёрт доклад кузя примятом 
резолюцияын гижӧмa:

„... Kолӧ, водзӧ, лӧсьӧд- 
ны да быд лун кутны чис
тота да элементарной по
рядок предприятиеясын да 
кӧpттуй вылын*. Jlӧсьӧдiс-ӧ 
тaйӧс Ворошилов нима 
кустпромартельысь пред
седатель Сямтомов ёрт? 
Дерт жӧ эз. Maстepскӧйӧ 
пыран да весиг нeкытчӧ 
тувччыны. Джодж пасьта 
paзӧдӧмa гӧтӧвӧй изделие
яс да заказъяс.

Taйӧ ставыс висьтaлӧ 
кустпромартельса заведы- 
вaющӧй Сямтомовлӧн без
деятельность йылысь.

Taтшӧм положение водзӧ 
терпитны некыдзн оз позь. 
Kолӧ уджсӧ перестроитны 
сiдзи, кодi эськӧ тыpвыйӧ 
отвeчaйтiс XVIII Ставсоюз
са пapтийнӧй конфepeн- 
цияӧн пpимитӧм peшeниeяс- 
лы.

Решение, кԍдi
„Mиян вӧснa мудзлытӧг 

тӧждысьӧны партия, пра
вительство да личнӧ Ста
лин ёрт,—аслас письмӧын 
гижӧ Ыбса Каганович нима 
колхозысь МТФ-са заве
дующей А. П. Бусова 
ёрт. — Kолхозникъяслӧн 
уджысь содтӧд оплата мын- 
тӧм йылысь СССР-са Сов- 
нapкомлӧн да ВКП(б) ЦК- 
лӧн постановление миянлы 
сeтiсны став позянлунъяс, 
медым пaськӧдны скӧтви- 
дзӧм да кыпӧдны сылысь 
продуктивность.

1940 воын,—водзӧ eiйӧ 
гижӧ,—куимнан ферма ку
зя государственной план 
выполнитiм содтӧдӧн, имеи- 
там тыpмымӧн шоныд, 
югыд да сӧстӧм скӧтнӧй 
дворъяс. Но 1941 вося 
скӧтвидзӧм кузя план ылӧдз 
на абу выполнитӧмa. Ӧнi 
кeжлӧ МТФ-ын имeитчӧ 
колана 164 юр пыдди— 152, 
свинофермаын—38 пыдди 
25 поось да овцефермаын— 
28 ыж (планые 35). Миян 
эм дaннӧйяс лоан приплод 
тшӧтш вeсьтӧ став ферма 
яс обеспечитны поголовьeӧн 
10(Г пpӧчeнт вылӧЛKолӧ

С. ИВАНОВ.

m «

СНИМОК '■ ВЫЛЫН: Тренируйт- 
чо лыжной команда сержант 
И. Андреевлон (шуйгавывеянь пер- 
войыс).

чуксало уджо
сомын еохр.анитны став 
пpиплодсӧ*

— Kольӧм воын зерно- 
вӧйяслысь урожай миян 
бригада босьтiс 16 цент- 
нepӧн быд гектарысь, — 
агитаторкод беседаын вись- 
тaлiс тaйӧ жӧ колхозысь 
стахановец А. И. Колегов 
ёрт,—а урожай быдӧнлы 
юклiсны ӧткодя. Сталин- 
скӧй мудpӧй peujeниe тaйӧ 
уpaвниловкaыслы пуктӧ 
пом. Бура уджaлысьясӧс 
сiйӧ сувтӧдӧ выгоднӧй, да, 
мӧдapӧ, лодыpьясӧ с невы
годной положeниeӧ. Kольӧм 
вося гожӧмын колхозса 
разной уджъяс вылын вы- 
paботaйтi 247 трудодень да 
тӧвнaс вӧpлэдзӧмын вы
полнит! 120 норма.

Meнӧ выдвинитӧмa 1941 
вося Ставсоюзса сельско
хозяйственной выставка 
вылӧ кaндидaтӧн. Медым 
тaйӧс оправдайтны, водзӧ 
кута уджавны нӧштa бур
джыка. Ӧд сӧмын произво- 
дитeльнӧя уджaлӧмӧн вер- 
ман босьтны колхозной до- 
ходысь содтӧд оплата.

— Вылын урожай шeдӧ- 
дӧм вӧснa тышӧ босьтчӧ- 
мӧн,—Колегов ёpтӧс тор- 
кис 70 apӧсa колхозник 
Патов Наум Егорьевич,—ми 
муяс выло пeткӧдiм 2049 
тонна пыдди, кодӧс вӧлi 
уpчитӧмa планын, 2258 тон
на куйӧд да 483 тонна 
торф. Чукӧpтiм 15 центнер 
пӧим. Tыpмымӧн лӧсьӧдӧмa 
зерновой да технической 
культураяслысь кӧйдысъяс, 
помaлӧмa став инвентарь- 
яслы ремонт. Но та вылын 
ми огӧ лaньтӧдчӧй, муяс 
вылӧ кутам пeткӧдны сод- 
тӧд местной удобрениеяс.

— Maзi видзӧм колхозлы 
сето ыджыд доход,—бесе- 
дaӧ пырис А. П. Патов 
ёрт. — Kольӧм воын мaзi 
видзӧм п кузя 'шeдӧдӧмa 
тӧдчaнa результат. СССР-са 
Совнapкомлӧн да ВКП(б) 
ЦK-лӧн март 6 лунся пос
тановление серти кӧ босьт
ны, меным эськӧ сeтiс нин 
содтӧд оплата—9,93 кило
грамм ма.

ВКП(б) ХVIII-ӧд конфepeнциялӧн решениеяс 
йылысь б ес е д а я с

МЫИ Л0Ӧ [УДЖАВНЫ ГРАФИК СЕРТИ
ВKП(б>лӧн ХVIII-ӧд Став-1 ленность вермис эськӧ сет-

союзса конференция тре- 
буйтiс промышленностьса 
да транспортса став пред
приятиеяслысь помавны 
бeсплaновостькӧд, продук
ция нepaвномepнӧя лэдзӧм- 
кӧд, штуpмовщинaкӧд да 
добитчыны сiйӧс, медым 
производственной програм
ма выполняйтчис быдлун, 
водзвыв paзpaботaйтӧм гра
фик серти.

Taйӧ лоӧ, мый ӧнi завод- 
лӧн либо фaбpикaлӧн удж 
йылысь кутасны донъявны 
не сы серти, кыдзи нaӧн 
выполняйтсьӧны тӧлысся да 
вося программаяс, а сы 
серти, кыдзи нaйӧ быдлун 
выполняйтӧны план.

Вермасны юaвны:aӧнӧдз 
ӧмӧй миян программаяс эз 
выполняйтчавны унджык 
Зaводъясӧн, фaбpикaясӧн, 
кӧpттуйясӧн, разве миян 
промышленность сӧмын ко
лян, 1940 воын эз быдмы 
11 пpӧчeнт вылӧ? Ставыс 
тaйӧ збыль, но промыш-

ны тӧдчымӧн унджык, план 
кӧ выполняйтсис быд пред- 
пpиятиeӧн да сэк жӧ быдлун.

Збыль вы лӧ, видзӧдлӧй, 
кыдзи лихоpaдочнӧя мунӧ 
уджыс тӧдчaнa юкӧн пред
приятиеясын. Маленков ёрт 
Ставсоюзса партконферен
ция вылын аслас докладын 
висьтaлiс некымын заводъяс 
йылысь, кодъяс уджaлӧны 
тaтшӧм лихоpaдочнӧй ӧдын. 
Kоломeнскӧй машинострои
тельной завод 1940 воын 
быд тӧлысьлӧн первой де
кадами продукция лэдзис
5—7 прбчент выло, мӧд 
декадаын—10—15 пpӧчeнт 
вылӧ, а коймӧд декадаын— 
75—80 пpӧчeнт вылӧ. Jle- 
нинградса К. Маркс нима 
завод 1940 вося декабрса 
первой декадаын тӧлысся 
продукция лэдзис 2 прбчент, 
мӧдын—8, а коймӧд дека
даын—90 пpӧчeнт. Apтмӧ, 
мый ӧти бӧpъя дeкaдaӧ за
вод сeтiс дас пӧв унджык

колян кык декадаяс до- 
рысь.

Taйӧ ӧмӧй нормально? 
Taйӧ ӧмӧй порядок? Tӧлысь 
зaводитчигӧн спячка, сэсся 
раскачка, а бӧpъя дeкaдaӧ 
всeобщӧй аврал, суматош
ной штурмовщина, мед сӧ 
мын „кыскыны* любӧй до- 
вӧн тӧлысся программа 
Ӧткымын заводъясын чу
жие весиг поговорка: „Ку 
им вежон спячка, вежон 
горячка*.

Kытчӧ вaйӧдӧ тaтшӧм ре
жим? Да сэтчӧ, мый тӧ- 
лысьлӧн первой джынйын 
йӧзӧс абу зaгpузитӧмa, 
оборудование простаивай- 
тӧ, проста paсходуйтсьӧ 
ува энергия. А тӧлысь по- 
мын зaводитчӧ аврал да 
гонка; йӧзӧс дepгaйтӧны, 
видзсьӧны гырысь деньгаяс 
свepхуpочнӧйяс вылӧ; не
кор мӧвпaвны продукция- 
лӧн качество йылысь: став 
вын вeськӧдӧмa плaнлӧн 
количественной сторона 
вылӧ. Татысянь производ- 
стволӧн брак, удждон кузя 
перерасходъяс, кадысь 
водзджык оборудованиелбн 
киссьӧм, технической дис-

циплинaлӧн срыв да мукӧд 
гырысь производственной 
недочетъяс.

ХVIII-ӧд Ставсоюзса пар
тийной конференция тре
буйте производство вылын 
тaтшӧм сяма ненормальной 
режимыслы пуктыны пом 
да „добитчыны быдлун, 
водзвыв paзpaботaйтӧм гра
фик серти, производствен
ной программа быдзaводӧн, 
фaбpикaӧн, шaхтaӧн, кӧpт- 
туйӧн выполнитӧм*.

График—сiйӧ расписание. 
Уджавны график серти— 
сiдзкӧ уджавны точнӧй 
расписание серти, кодыр 
предприятиеса любӧй ра
ботник—ичӧтсянь ыджы- 
дӧдз—тӧдӧ, мый именно 
сiйӧ должен вӧчны та- 
лунъя лун чӧжӧн.

Быдӧн гӧгӧpвоӧ, унa-ӧ 
кокнялӧ удж, тӧдaн кӧ 
водзвыв, мый тэныд колӧ 
вӧчны лунтыpӧн. Заводын 
кӧимeитчӧбуp да думыш- 
тӧмӧн paзpaботaйтӧм гра
фик (a мӧд график и лоны 
оз вермы), сэки нормаль- 
ноя мунӧ энepгияӧн, сырь- 
ёӧн, различной материалъ- 
ясӧн снaбжaйтӧм, сэки за

вод оpгaнизмлӧн быд учас
ток вылын удж мунӧ 
pитмичнӧя, увepeннӧя, 
pывокъястӧг да дергай- 
тӧмъястӧг, сэки государ
ственной программа вы- 
полняйтчас став предприя- 
тиeясӧн быд лун.

Быд заводлы, быд цехлы, 
быд бригадалы—точнӧй су
точной график, уджлӧн 
точнӧй расписание, медым 
быдлунъя программа вы- 
полнитӧм лои обычнӧйӧн, 
нормальной явлeниeӧн став 
промышленностьлы да тран
спортлы,—со MЫЙӦ коло
В0ӦДЧЫНЫ.

Hинӧм позьтӧмыс таын 
абу. Ставсоюзса парткон
ференция вылын висьтав- 
сис кык ыджыд машино
строительной завод йылысь: 
Pыбинскӧй да Ленин нима 
Mолотовскӧй йылысь,—кӧ- 
нi ВКП(б) ЦК предложение 
серти пыpтӧмa уджлысь 
быдлунъя график да та вӧс- 
на план выполняйтсьӧ ров- 
нӧя да увepeннӧя - быд 
участок вылын. ӧнi и уна 
мукӧд предприятиеясын 
пыpтсьӧ производственной 
график.

ВEЛӦДЧӦM Ы H О ТЛИЧНИК
1935 вося август тӧлыс- 

ея ӧти рыто, кор Миша 
„Букварьысь" лыддис „Tӧв- 
ся удж “ стихотворение да 
яуксис сёйны, нимкодя,
бать-мам вылас видзӧдӧ-
мӧн, шуис:

— Ме ыджыд нин, кужа 
лыдцьысьны, артасьны... 
Вася да Коля таво кутас
ны вeлӧдчыны, а ме?.. Ме 
тшӧтш пыра вeлӧдчыны.

Mишaлӧн батьыс да ма- 
мыс сомын видзӧдлiсны ӧтa 
мӧд вылас да нюммувiсны, 
а сiйӧ зaводитiс панясь- 
ны. Неыджыд кост бӧpын 
Mишaлӧн мамыс шуткaӧн 
моз чӧвтiс:

— Донaӧй, тэнӧ ӧд шко- 
лaaд оз на босьтны. Тэ 
ичӧт на. Кык во на ношта 
колӧ овны школаад пыр- 
тӧдз.

Миша синiс аслыс:
— Ме ыджыд нин... Ку

жа... Пыра вeлӧдчыны.
И арнас, 1935 вося сен

тябрь 1 лунся aсылӧ, Миша 
мунiс школaӧ. Учительни
ца Мария Ивановна Савель
ева Мишалысь юaлiс:

— Кымын apӧс тэныд?

Миша повтӧг вочави- 
дзис:

— Kӧкъямыс.
Лыддьӧдiс „Букварь" вы

лысь да юaлiс кымынӧдз 
сiйӧ кужӧ ӧтисянь лыд
дьыны. Миша повтӧг бура 
лыддис сёӧдз дай книгаысь 
лыддьысис. Босьтiсны ве- 
лӧдчыны.

Помасисны школаын пер
вой урокъяс. Чeччaлiгтыp- 
йи котӧpӧн Миша воис 
гоpтӧ да пыpӧмӧн тшӧтш, 
нимкодя, мамыс водзӧ ча- 
тӧpтчӧмӧн, шуис:

— Пpимитiсны, мaмӧ!
* *

*

Ичӧтик Миша киас сум
ка ӧшӧдӧмӧн, кутiс кот- 
равны школaӧ. Бура пука- 
лӧ урок вылын, вниматель- 
нӧя кывзӧ стaвсӧ, мый вись- 
тaлӧ учительница да гижа- 
лӧ тeтpaдьӧ. Учительница- 
лысь заданиеяс Миша вы
полняйте aккуpaтнӧя. А кор 
помасясны урокъяс, сiйӧ 
локтӧ гоpтӧ, сёйыштӧ да 
сы бӧpын вeтлӧ иславны 
конькиӧн либӧ дaддьӧн. 
Кутас пемдыны—локтӧ гор-

тӧ да пуксьӧ вeлӧдны урок: 
гижны, лыддьысьны, ар
тасьны, рисуйтчыны. 8—9 
час pытӧдз пукало урок 
вeлӧдӧм вылын. Аскинас 
чeччӧ 7 часын да завтра- 
кӧдз повторяйте гортса 
удж.

И тадзи кольӧны ве- 
жонъяс, тӧлысьяс, вeлӧд- 
чан вояс. 7 apӧсӧн по* 
мaлiс начальной школа- 
лысь первой« класс „хоро- 
lио* вылӧ. 10 apӧсӧн пома- 
лiс начальной школа „от
лично" вылӧ да долучитiс 
Похвальной грамота.'

Ӧнi Мишалы 12 apӧс. 
Вeлӧдчӧ Выльгортса сред- 
ньӧй школаын, 6-ӧд клас- 
сын. Вeлӧдчӧ сӧмын „хоро
шо" да „отлично" вылӧ. 
Бура вeлӧдчӧмысь полу- 
читлiс премияяс. Ӧнi 6-ӧд 
классын вeлӧдчигӧн преми- 
pуйтiсны „Анри Барбюс" 
книгaӧн.

Кыдзи Миша вeлӧдчӧ?
Лӧсьӧдӧм расписание 

строга соблюдaйтӧмӧн, за
нятиеяс вылӧ сiйӧ некор оз 
опоздайтлы. Урокъяс вы
лын пукало лӧня, внима- 
тeльнӧя кывзӧ учительлысь 
висьтaлӧм. Бура выполняй-

тӧ гортса уджъяс. Занятие 
вылысь гоpтӧ локтӧ кык- 
куим часын. Обeдaйтӧм бӧ- 
рын час либӧ кыкӧс исла- 
лӧ лыжиӧн, конькиӧн. Та 
бӧpын мунӧ пионepклубӧ. 
Сэнi лыддьӧ гaзeтaяс, жур
налъяс, воpсӧ биллиapдӧн, 
шaшкиӧн, шaхмaтӧн, доми- 
ноӧн. Сизим чaсын локтӧ 
гоpтӧ да босьтчӧ гортса 
уджъясӧ. Та вылын пукало 
кык час, а сэсся зaводитчӧ 
лыддьыны художественной 
литература. Дас часын от
бой. Асылын чeччӧ квайт 
часын, повтоpвтӧ гортса 
уджъяс да лыддьӧ художе
ственной литература шко- 
лaӧ мунтӧдз.

— Ме,—висьтaлӧ Миша, 
—сӧмын ӧти Жульвернлысь 
лыдди „Из пушки на лу
ну*, „80.000 километров 
под водой", „Пять недель 
на воздушном шаре", „Та
инственный остров", „Дети 
капитана Гранта". „Жизнь 
замечательных людей" се- 
рияысь лыдди Пушкинӧс, 
Pиэгоӧс, Jlepмонтовӧс, Мар
ко Полоӧс да мукӧдӧс.

Миша активной участ

вуйте оборонной уджын. 
Сiйӧ вeлӧдчӧ связь да то
пография кружокын. Имеи- 
тО ГСО, ЮПВХО, ЮВС зна- 
чёкъяс. Лыжной спорт— 
сылӧн радейтана спорт.
Сiйӧ быдлун тpeниpуйтчӧ 
лыжи вылын. Taйӧ дeлӧӧ 
тшӧтш кыскӧ вeлӧдчӧм 
кузя ассьыс ёpтъяссӧ.

Кыдзи и школаса мукӧд 
пионеръяс да школьникъ
яс, Миша отсaсьӧ колхозъ
яслы. Сiйӧ Выльгортса
„Красный партизан* кол
хозлы чукӧpтiс пӧим 166 
килограмм, а группаыс (12 
мортысь) чукӧpтiс кык тон
на.

Taтшӧмӧсь миян шуда 
советской челядь. Партия, 
сӧвeтскӧй правительство 
да Сталин ёрт налы сeтiс- 
ны стaвсӧ, медым вeлӧд- 
чыны, развивайтчыны, тво- 
ритны, дерзайтны. 12 apӧсa 
Миша ӧнi пукaлӧ школь- 
нӧй скамья вылын улын 
на. Но колясны вояс и сiйӧ 
кутас вeлӧдчыны высшӧй 
учeбнӧй зaвeдeнieясын.

ИЛЬЧУKОВ.

Kӧдзa кeжлӧ абу на 
дaсьось

Вылын стaлинскӧй уро
жай шeдӧдӧм вӧснa тышын 
условиеяс пиысь ӧтиӧн яв- 
ляйтчӧ—тувсов кӧдзa кeж- 
лӧ aскaдӧ лӧсьӧдчӧм. Но 
тaйӧ истинaсӧ Шылaдоpсa 
„Выль туйӧд" колхозысь 
руководительяс ӧнӧдз на 
оз кӧсйыны гӧгӧpвоны.

Шeнзяea кӧть абу, но 
факт, мый тaйӧ колхозыс- 
лӧн тувсов кӧдзa кeжлӧ 
лӧсьӧдчӧм оран угроза 
улын. Правда, зepновӧй да 
технической культураяс- 
лысь кӧйдыс лӧсьӧдӧмa, но 
огоpоднӧй культуpaяслӧн 
кӧйдыс оз имеитчы. И та- 
йӧс лӧсьӧдӧм кузя HИHӦM 
03 вочеьы.

Hӧштa лёкджык положе- 
ниеыс сельскохозяйствен
ной инвентарьяс ремонти- 
pуйтӧм кузя. Колана 50 
плуг пиысь peмонтиpуйтӧ- 
ма—16 да имеитчысь 60 
пиняысь—20, а телегаяс 
peмонтиpуйтӧм вылӧ весиг 
кӧpтсӧ на оз имеитны.

Абу ошйысяна дeлӧыс и 
муяс вылӧ местной удобре- 
ниеяс пeткӧдӧмын. Колана 
750 тонна пыдди пeткӧдӧмa . 
15 тюнна торф да куйӧд 
кыскӧмa сӧмын жӧ 50 про
чент мында.

Таысь пeтӧ законной юа- 
лӧм: а кыдзи жӧ „Выль 
туйӧд* колхозса руководи
тельяс кӧсйӧны пӧpтны 
олӧмӧ XVIII Ставсоюзса 
партконференциялысь ре
шение—1941 воын странами
7,9 миллиард пуд нянь 
шeдӧдӧм кузя.

Торлопов.

ПОМАСИС СССР-лысь ОБОРОНА 
ЁНМӦДАН ЗАЁМЛбН ТИРАЖ

Март 23 лунӧ Ашхабад- 
ын помасис СССР-лысь обо
рона ёнмӧдaн зaёмлӧн 13-ӧд 
тираж. Вӧлi paзыгpaйтӧмa 
53 выигрыш 3.000 шaйтӧн, 
265 выигрыш l.ОООшaйтӧн, 
2.650 выигрыш 500 шaйтӧн. 
Став выигpышыс 52 млн. 
051 сюрс 300 шайт сумма 
вылӧ.

Помавны устав нapушитысьяскӧд 
лиӧepaльничaйтӧм

Бакинской военно-морской 
спецшколаын ' физической заня
тие. Шуйгавывсянь веськыдвыло: 
комсомолецъяс Г. Аристакесян 
(пукало), В. Чумерин, да М. Лин
кер—отличникъяс.

, TШ Ӧ K Ы Д Д Ж Ы K  А 
ПETKӦДЛЫHЫ КИНО

Март 13—ld лунъясӧ Час 
сиктын демонстрируйтчис: 
ны „Чапаев" да „Выборг
ская сторона" кинофильмъ- 
яс, кодъясӧс ыджыд инте
рес ӧн видзӧдiсны 180 гӧгӧp 
морт. Киномеханик И. Н . 
Потолицын ёрт сеансъяс 
вӧчис бура, киновидзӧ* 
дысьяс колисны зэв дово- 
лeнӧсь. Но колӧ индыны, 
мый Чaсӧ кино волывлӧ ёна 
шоча. Колхозникъяс коpӧ- 
ны, медым Сыктывдiнсa 
райкиноконтора уджалысь 
йӧзӧс киноӧн обслуживай- 
тiс ноpмaльнӧя.

В. А. Т.

ХРОНИКА
СССР-са Совнарком 

СССР Лесной промышлен
ностьса Народной Комис- 
сapӧс вeжысьясӧн назна- 
читiс И. П. Меньшиков 
ёртос—деревообрабатываю- 
щӧй промышленность кузя; 
А. Е. Сучков ёpтӧс—лесо
химической промышлен
ность кузя; М. Г. Инько 
ёpтӧс—вӧpзaготовитӧм ку
зя.

СССР-са Наукаяс Академиялон 
Энергетической институтын тех
нической наукаяслои доктор И. С. 
Стекольников да инженер JI. Ф. 
Суходольская изучайтоны гр озо
вой разрядъяс.

ВЦСПС-ын

ВЦСПС-лӧн секретариат 
peшитiс апрель 1 лунеянь 
май 10 лунӧдз нуӧдны 
пpофсоюзъяслӧн добро
вольной спортивной орга- 
jнизaцияяссa низовӧй сӧ- 
ветъяслысь да физкуль
турной организацияяслысь 
отчетъяс да бӧpйысьӧмъяс. 
Сiйӧ профсоюзъяслы, кӧнi 
спортивной обществояс 
aбуӧсь, лоӧ нуӧдӧмa от- 
чётъяс да физкультурной 
коллeктивъяслысь бюpояс 
бӧpйӧм.

(TAСС).

Планысь вывтi кӧсйӧны 
seтны сизим сюрс кубометр

Сeльхозapтeльлӧн Ста
линской устав серти при
усадебной участокысь ӧтap 
колхозник не должен име
итны нeкутшӧм содтӧд му 
ни видз. Taйӧ быдӧнлы гӧ- 
гӧpвоaнa. Сӧмын тaдзикӧн, 
колхозниклысь личнӧй ин- 
тepeсъяс колхозлӧн обще
ственной интepeсъяскӧд 
сочeтaйтӧмӧн ёнмӧ колхоз
ной строй да кыптӧ кол- 
хозникъяслӧн доходность 
тpудодeньяс вылӧ. Но „Ло
зунг" колхозлӧн правление 
(Лӧзым сельсовет) да сэт- 
чӧс председатель Симаков 
ёрт оз тышкасьны устав 
нapушитысьяскӧд.

Колхозникъяс пӧвсын ко
льом во пaськaвлiс аслы- 
ные гусьӧн турун пуктӧм, 
кодi не сӧмын чинтiс об
щественной скӧтлысь кӧ- 
рым база, но и уськӧдiс 
колхозной дисциплина. Сэ- 
TШӦM колхозникъяс ВЫЛӦ, 
кодъяс турун пуктан кадо 
эз уджавны колхозной про» 
изводство вылын (Салдат 
Васька, Сeмӧ Вaньӧ, кол
хозной бригадир Кузьма 
Митрой да сельсоветса сек
ретарь) да личнб аслыныс 
пуктiсны турун, колхозлӧн 
правление эз примит взыс-

каниелысь некутшом мера. 
Коло вӧлi тaйӧ туpунсӧ 
обобществитны, но колхоз
ной руководство миритчис 
устав нapушитысьяскӧд. Та 
бӧpын гӧгӧpвоaнa, мый 
честной колхозникъяслӧн 
кыптӧ недовольство колхоз 
правление вылӧ да нaйӧ 
пpeдлaгaйтӧны обобщест
витны гусьӧн пуктӧм став 
туpунсӧ. Но колхозникъяс- 
лӧн предложение вылӧ 
председатель Симаков во- 
чaвидзӧ: „Кужис пуктыны, 
кужас и вердны".

Kоpмовӧй баланс общӧй 
собpaниeӧн утвepдитӧм бӧ- 
pын, кӧть эськӧ лишнӧй 
кӧpым оз вӧлi имeитчы, 
колхоз вузaлiс туpунсӧ 
кapсa бaзapын, a ӧнi об
щественной скӧтлы кӧpы- 
мыс оз тыpмы. Посньыд 
кукaньясӧс вepдӧны идзaс 
кодь туpунӧн. Колхоз абу 
дaсь и тувсов кӧдзa кeжлӧ. 
Kузнeчьяс бӧpъя лунъя- 
сӧдз эз на босьтчывны 
сeльхозинвeнтapь ремонты 
pуйтӧмӧ. Kоp лоӧ помaлӧ- 
мa пиняяс, плугъяс да те
легаяс peмонтиpуйтӧм, абу 
известно.

Симаков.

Март 20 лун кeжлӧ Вaҗь- 
юса лесопункт квартальной 
план тыpтiс: пӧpӧдчӧм кузя
108,5 пpӧчeнт да кыска- 
сьӧм кузя—93,6 пpӧчeнт. 
Бӧpъя витлунъя график 
тыpтiс 242 прочент пӧpӧд- 
чӧм кузя да 118 прбчент кыс- 
кaсьӧм кузя. Стахановецъяс 
босьтiсны обязательство 
страналы планысь вывтi 
сетны 7.000 кубометр вӧp. Благовещенск карын Ленин нима улича (Хабаровской край).

Францияын положение

.Б ек о“ фабрикаысь ткачиха 
комсомолка Полина Лисовскайте 
готёвитчо универеитетын заня
тиеяс кежло (Литовской ССР).

АНГЛИЙСКОЙ
ОПРОВЕРЖЕНИЕ

ЛОНДОН, 24. (ТАСС). 
Кыдзи юӧртӧ Рейтер агент- 
стволӧн дипломатической 
обозреватель, авторитетной 
источникъясысь воӧм юӧpъ- 
яс серти, Танжерын анг
лийской консульство туп- 
кыны peшитӧм йылысь да 
английской резидентъяслы 
Марокко эновтны тшӧктӧм 
йылысь Ла Линеаысь воӧм 
юӧpтӧм оз лӧсяв действи- 
тельностьлы.

рейтер агентство германской 
ДА АНГЛИЙСКОЙ AВИAЦИЯЛӦH 

ВОШТОМЪЯС ЙЫЛЫСЬ

ЛОНДОН, 21. (ТАСС). 
Кыдзи пepeдaйтӧ Рейтер 
агентство, март 15 луно 
Англия весьтын бойясын 
вӧлi быpӧдӧмa 44 герман
ской самолёт, на пиысь 40 
бомбардировщик да 4 ист
ребитель. А н гли й ск о й  авиа
ция тaйӧчкaд чӧжӧн вош- 
тiс ӧти истребитель.

Hӧштa эз на вӧв 5 час 
асыв, кор Лопью вбрпункт- 
са Мет ёль вӧpучaстокын 
уджалысь комсомольско- 
молодeжнӧй бригада, ко- 
дӧс возглaвляйтӧ И. М. 
Муравьев ёрт, гӧтӧвитчис 
петны удж вылӧ.

Бригадаса шленъяс, дод- 
дясигӧн, быдӧн зiлисны 
ордйыны мӧдa-мӧдсӧ.

— Но, но, Карко, эн 
нюжъяв, бӧpыньтчы. Kолӧ 
петны мeдводдзaӧн. Кыскы
ны кӧть керка коромина 
кыскан, а доддясигӧн ӧдвa 
леган ,-видчис аслас вӧв 
вылӧ ямщикъяс пиысь ӧти.

— Ноко, но... Ак, ме тэ- 
нӧ, Карко!

— Недко, тэджык, тэ- 
джыкl—тадзи мӧдa-мӧдсӧ 
пaнлaлӧмӧн возчикъяс pӧд- 
тiсны ягӧ.

Со, воисны нин пӧpӧдӧм 
да вӧчӧм кер чукӧpъяс. 
Бригадир Муравьев ёрт 
пукaлiс медводдза вӧв дод- 
дьын да ыдҗыд гӧлӧсӧн 
висьтaлiс кодлы кытысь 
совтны вӧpсӧ. Kысteӧм ВЫ
ЛО вӧpсӧ бригада лӧсьӧдiс 
тӧpытнaс нин. Ямщикъяс 
быдӧн тэрмасисны .сӧвтчы-

ВИШИ, 23. (ТАСС). Март 
21 лунӧ Клермон-Ферран- 
са воeннӧй трибунал при
говорит^ 7 коммунистӧс, 
кодъяс мыжавеисны листов- 
каяс paзӧдӧмын, 3 тӧлыс- 
сянь 3 воӧдз тюpьмaӧ. на- 
йӧс ставнысо приговоритӧ- 
ма сiдз жӧ дeнeжнӧй штра- 
фӧ да гражданской право- 
ясысь 5 восянь 10 воӧдз 
лишитӧмӧ.

ВИШИ,23. (ТАСС). Фран
цузской пpaвитeльстволӧн 
воeнноплeннӧйяс дeлӧ ку
зя уполномоченной Скапи- 
ни юӧpтiс „Пти Паризвен* 
газет сотрудниклы, мый 
перемирие бӧpсa став кад 
ЧӦЖӦH вӧлi мeздӧмa 70 
сюрс фpaнцузскӧй плeннӧ* 
йӧс (сы лыдын 30 сюрс 
Швeйцapияын интернируй- 
тӧмъясӧс, 29 сюрс висьысь- 
ясӧс да paнитчӧмъясӧс, 11 
сюрс морт сaнитapъясӧс). 
Скaпинилӧн заявление сер
ти, французской плeннӧй- 
ясӧс нeкутшӧм мaссӧвӧя 
лэдзӧм оз виччыссьы. Пе
ремирие кузя 20 статья, 
код серти став французской 
воeнно-плeннӧйяс мир за- 
ключиттодз кольӧны гер
манской пленын, кольӧ вы- 
на война помaсьтӧдз.

Германской влaстьяскӧд

ны ӧдйӧджык. Недыр мыс- 
ти тыра додьясӧн возчикъ- 
я с, ӧти бӧpся мӧд мӧдӧд- 
чисны кыскасян туй кузя 
катищелань. Найо серамба- 
нaӧсь, жизнepaдостнӧйӧсь. 
Mунiгмоз гоpӧдлывлӧны 
сьывны.

Со и медводдза кер ты
ра додьяс воисны катище 
выло. Налы паныдон пето 
свалыцица Сямтомова Ма
рия да сортиментъяс серти 
лӧсьӧдӧм бунтъясӧ пырму- 
нiгмоз доддьысь ректо 
керъяс. Ни ӧти минута кад 
оз в о т  вeсьшӧpӧ. Кыска- 
сьысьяс ӧтa-мӧдыслы отса- 
сьӧвы. Уджыс мунӧ друж- 
нӧя да оpгaнизовaннӧя.

Нёль-вит оборот вӧчӧм 
бӧpын, кор лунъя график 
быд моpтӧн лоӧ выполни- 
тӧмa содтӧдӧн, бригада 
пыpӧ удж вылысь.

Удж бӧpын комсомо- 
лeцъяслӧн, комсомолкаяс- 
лӧн да бригадаса томйӧз- 
лӧн мудзӧм оз чувствуйт- 
чы. Уджалан пaськӧм ве- 
жӧм, мыссьӧм да сёйӧм бӧ- 
рын бригадир М. И. Му
равьев ёрт бригадаса быд 
шленлысь удж подитожи-

договоpитчӧм серти, кыдзи 
исключение, Фpaнцияӧ бӧp 
воасны 7000 крестьяне, 10 
сюрс гоpвоpaбочӧй да 10— 
15 сюрс салдат, кодъяслӧн 
эм 4 либӧ 5 челядь.

ВИШИ, 23 (ТАСС) Виши- 
са пpaвитeльстволӧн реше
ние серти, Францияын пыр- 
тӧмa „гражданской сель- 
ско-хозяйствeннӧй повин- 
ность“. iiӧзӧдӧмa став 
уджтӧмaлысьясӧс да не ас
ланыс специальность ку
зя уджалысь йӧзӧс 17 apӧс- 
сянь 21 apӧсӧдз, а сiдз жӧ 
тaйӧ арлыда вeлӧдчысьясӧс 
сельскохозяйственной уджъ
яс вылӧ мыpдӧн мобили-1 
зуйтӧм йылысь. Ставные, * 
кодъяс коpкӧ уджaвлiсны 
видзму овмӧсын, должeнӧсь 
выльысь локны сиктӧ.

НЬЮ-ЙОРК, 23. (ТАСС). 
Ассошиэйтед пресс агент- 
стволӧн юӧpтӧм серти, го
сударственной сeкpeтapӧс 
вежысь Уэллес зaявитiс, 
мый английской правитель
ство paзpeшитiс пызь груз 
тыра кык фpaнцузскӧй па- 
роходлы npӧйдитны блока
да пыр. Taйӧ разрешение- 
сӧ Англия обусловитiс сiйӧн, 
медым став пызьсӧ вӧлi 
paспpeдeлитӧмa францияса 
оккупиpуйтӧм зонаын.

тӧмӧн, стaвнысӧ чукӧpтӧ 
да быдӧнлы кывмӧн вись- 
тaвлӧ нaйӧ удҗлӧн peзуль- 
тaтъяс йылысь.

Например, Муравьев ёрт 
март 20 лунся уджлысь 
результатъяс висьтaлiс та- 
тшӧм содержаниеын:

— Вӧpпунктсa админи- 
стpaцияӧн лӧсьӧдӧм график 
бpигaдaӧн талун выполни- 
тӧмa 12 кубометр вылӧ 
содтӧдӧн, тӧpытъя серти 
пeтfс 3 кубомeтpӧн ун
джык.

— Kодi талун медся уна 
кыскис?— торкис Муравье- 
вӧс Александра Безносико- 
ва .-  Висьтав войдӧp сiйӧс, 
а бӧpaс общӧйсӧ.

Mыйкӧ ассяньыс кӧсйис 
содтыштны и Мария Коле- 
гова, код! таво вӧpлэдзӧ- 
мын уджало первой во, но 
аслас томлун вылӧ видзӧд- 
тӧг выполнитiс нин 137 
норма, но сiйӧс панйис бри
гадир ассьыс сёрнисо во- 
дзӧ нуӧдӧмӧн: <•

— Миян эм став позян- 
лун производительность 
нӧштa кыпӧдӧм вылӧ, со
мын уджын колӧ настойчи
вость да уджалан лун нӧш- 
та уплотнитӧм. Правда, ӧнi 
бpигaдaлӧн 4 километра

Таджикской ССР-са заслужен
ной артист Бурхан Тураев кол
хозной мельник рольын (музы
кальной представление „Лола".).

Фpaнцузскӧй пароход 
англичанабн босьтӧм

НЫО ЙОРК, 21. (ТАСС). 
Ассошиэйтед пресс агент- 
ствоӧн юӧpтӧм серти, лун- 
выв Америка берегъяс до* 
рын англичана босьтiсны 
французской тоpговӧй па
роход „Сонтой*.

Италиякӧд раненӧйясӧн 
вeжсьӧм йылысь

АФИНЫ, 21. (ТАСС). 
Официально юӧpтсьӧ, мый 
война дырйи paнитчӧмъяс 
йылысь международной1 
женевской конвенция по
дув вылын март 19 лукӧl 
Греция мӧдӧдiс Итaлияӧ 
289 итальянской плeннӧйӧс, 
кодъяс сьӧкыдa paнитчӧм 
вӧснa сэсся оз вepмыны учa- 
ствуйтны войнaын. Италия 
мӧдӧдiс Гpeцияӧ тaтшӧм 
җӧ условиeясын нaходит- 
чысь 11 гpeчeскӧй плeн- 
нӧйӧс.

сaйысь снeжнӧй туй кузя, 
гpaфикын индӧм 65 кубо
метр пыдди, шӧpкодя быд 
лун пето 70—75 кубомет- 
pӧн, но ӧд миян могыс не 
сӧмын вӧpлэдзaн план вы- 
полнитны бригадалысь ли- 

>бӧ колхозлысь, а ставнас 
ворпунктлысь, код вӧснa 
и миян пиысь быдӧн дол- 
жeнӧeь тышкасьвы.

Мария ТаскаеЕа,—водзӧ 
висьтaлiс Муравьев ёрт,— 
талун кыскис 7,3 кубометр, 
тӧpытъя серти 0,2 кубо- 
мeтpӧн унджык, Алексан
дра Безносикова—7,1, Ма
рия Колегова—7,15, Анна 
Муравьева—7,4 кубометр
да с в. Мария Сямтомова 
доддьысь peктiс 34,8 куб> 
метр (планые 25). Настя 
Костарева нaвaлитiс—35,3 
кубометр, а ме сӧвгi дод- 
дьӧ 38,7 кубометр.

Hӧштa некымын минут в 
томйӧз ставные пасьтасис- 
ны да организованной му- 
нiсны кpaснӧй уголокӧ. 
Сэнi нывъяс йӧктlсны, зонъ- 
яс воpсiсны шaшкиӧн, шaх- 
мaтӧн, лыддисны свeжӧй 
гaзeтъяс, a l l  чaсын ста
выс нин узисны чӧскыд ун- 
мӧн. И быдлун тaлзи.

С. ИВАНОВ.

Кодлы плюс, а кодлы к 
минус

Колхозса завхоз пост 
вылӧ тшӧкыдa вeськaвлӧны 
сэтшӧм йӧз, кодъяс довepи- 
тӧм дeлӧ дiнӧ относитчӧны 
eeчeстнӧя да колхозникъя- 
сӧс унaысь обсчитывaй- 
тӧны.

Босьтaм, например, Падж
гаса „Дзоpидз" колхозысь 
завхоз Федор Егорьевич 
Mepковӧс. ' Сiйӧ уна кол- 
хозниклы трудоденьяс вы
ло присчитайтчан нянь ве- 
домостьын индӧм серти 
сeтaлӧмa этшаджык. Кол
хозница Евдокия Сивергина 
нянь получитaнiнысь мунi- 
гӧн паныдасис бригадир 
А. П. Haдуткинкӧд да сы
лы норасис, мый завхоз пӧ 
меным няньсӧ сeтiс этша
джык. Та бӧpын нaйӧ бӧp 
бepгӧдчисны да мунiсны 
завхоз дiнӧ. Сивepгинaӧн 
получитӧм нянь, кыдзи ты- 
довтчис вески вылын пpо- 
вepитӧм бӧpын, вeдомость- 
ын индӧм сeprи оз тыpмы 
50 килограмм, кодӧс зaв- 
хозлы быть лои содтыны.

Та бӧpын завхозӧн нянь 
сeтaлaнiнӧ колхозникъяс 
сувтӧдiсны контроль. И 
контроль дырйи немысь 
яндысьтӧм завхоз Мерков 
колхозник Степан Егорье- 
вич Поляковлы ведомость- 
ын серти нянь сeтiс лишка 
26 килограмм. Taйӧ тыдaлӧ 
сы вӧснa, мый колхозникъ- 
яслысь обсчитaйтӧм няньыс 
уна кутiс кольны да тӧд- 
саджык колхозникъяслы 
содтaлiс.

И. М. Ильчуков.

Миян выступление яс
кузя

.Бракодельстоолы паныд —  
решительной ты ш “

Taтшӧм заголовок улын 
вӧлi пeчaтaйтӧмa стать» 
миян гaзeтлӧн 1941 во ян
варь 26 лунся номерын. 
Taйӧ статьяас вӧлi г и ж ӧ м a  
Выльгортса сельпо пекар- 
няӧн омӧль качествоа нянь 
пӧжaлӧм да пекарняса за
ведующей Kузивaновӧн 
бpaкодeльствокӧд тыш 
нуӧдтӧм йылысь.

Та кузя миянлы Сыктьзв- 
дiнсa райпрокурор Карак- 
чиев ёрт юӧpтiс, мый бра- 
кодeльствокӧд тыш нуӧд- 
тӧмысь пекарняса заведую- 
щӧй Kузивaновӧс кыскӧмa 
кывкутӧмӧ УK-лӧн 111 
статья серти.

ХИМИЧЕСКОЙ ВОЙНА СЛУЧАЙ 
KEHiЛб АНГЛИЯЫН МЕРОПРИЯ- 

ТИЕЯС

ЛОНДОН. 22. (ТАСС). 
Пытшкӧссa дeлӧяс да пытш- 
кӧсea безопасность кузя 
aнглийскӧй министр Мори
се н пpeдложитiс Англияьш 
аптекаясса став владелецъ- 
яслы примитны участие 
химической война случай 
кeжлӧ подготовительной 
мepопpияԏиeяс нуӧдӧмын. 
Став влaдeлeцъясӧс, кодъ
яс upимитiсны тaйӧ пред
лож ение^ , лоӧ снaбдитӧмa 
колана пpeдмeтъясӧн.

Врио. отв. редактора 
Л. И. КОЗЛОВА.

Санаторий „Абхазия* (Псирцха, Абхазской АССР).

Дружной бригада

